
INYANDIKOMVUGO Y’INAMA Y’INTEKO RUSANGE Y’UMURYANGO KANYARWANDA YO KUWA 16/02/2014
Inama y’inteko rusange y’Umuryango KANYARWANDA yabaye tariki 16/2/2014, iteranira ku kicaro cy’umuryango i Remera. Yatangiye sa yine n’iminota mirongo ine (10h40) za mu gitondo iyoborwa n’uhagarariye KANYARWANDA imbere y’amategeko Bwana MURANGIRA Théoneste. Yatangiye Perezida asuhuza abanyamuryango bayitabiriye, abasobanurira n’impamvu itabaye tariki ya 9/02/2014 ko byatewe n’uko abaje batageza ku bwiganze bwa 2/3 by’abanyamuryango bose ba KANYARWANDA. Ati noneho singombwa gutegereza ko haboneka 2/3 by’abanyamuryango ba KANYARWANDA kuko itegeko ritwemerera ko ku nshuro ya kabiri abaje uko bangana kose bakora inama kandi ibyemezo bifashwe bikubahirizwa.
Yabagejejeho gahunda yibiri ku murongo w’ibyigwa, ababaza niba hari ufite icyakongerwaho, abari mu nama bavuga ko abanditse basaba kuba abanyamuryango bahita bemezwa ariko ntibaze gutora.  Hemejwe ko uwemezwa kuba umunyamuryango ari uhari, agahaguruka akibwira abitabiriye Inteko Rusange, uwaba afite icyo amunenga akabivugira imbere y’abitabiriye inama, yaba ntawubonetse hakaboneka abamuzi bamutangira ubuhamya, Inteko Rusange ikamwemeza. 
Ingingo ya mbere: Kwakira abanyamuryango bashya

Amazina akurikira yarasomwe, buri wese yibwira abari mu nama mu magambo make. Kubera ko ntabibazo byabagaragayeho Inteko Rusange yarabemeje. Abemejwe kandi buri wese yari yagejeje inyandiko isaba kuba umunyamuryango hasigaye nibura ukwezi ngo Inteko Rusange iterane
Abemejwe ni aba bakurikira:

1. NIYONSENGA Pascal

2. NDAGIJIMANA Augustin

3. KAYITESI Marie José

4. MUTAGAWA Françoise

5. MUNYAKAYANZA Azarias

6.  HABARUREMA Ruben
7. RANGIRA Olivier

8. NTEZIBIBIRI Augustin

9. UMURUNGI KAMANZI Yvette
10. NYIRINKINDI Eugene

11. KANZAYIRE Leatitia

12. NZABONIMANA Claude

13. SUNZU Audace

14. MUSENGAMANA Ildephonse Lambert
Hemejwe abanyamuryango bashya cumu na bane (14)
Ingingo ya kabiri: Kwemeza inyandikomvugo y’inama y’inteko rusange iheruka yo kuwa 3/2/2013 

Umunyamabanga Mukuru wa KANYARWANDA yasomye inyandikomvugo kuva ku ngingo ya mbere kugeza kuya nyuma. Abari mu nama bamaze kuyisuzuma bemeza ko ikoze neza ariko bagaragaza ibyo bifuza ko byakosorwa bijyanye n’amakosa y’imyandikire y’ikinyarwanda, Inteko Rusange irayemeza.
Ingingo ya gatatu: Raporo y’Ibikorwa

Incamake ya raporo y’ibikorwa yatanzwe n’Umuyobozi w’inama, asobanura ibyari bikubiye muri iyo raporo bigaragaza ibikorwa bya KANYARWANDA mu mwaka wa 2013.

· Havuzwe kuri gahunda ifasha abafite ibibazo bijyanye n’ingaruka za Jenoside kwivuza, kubakorera ubuvugizi n’ibindi

· Gutanga ubujyanama ku ihungabana ku bagenerwabikorwa ba KANYARWANDA

· Gukora ubuvugizi kubari abana mu gihe cya Jenoside bambuwe imitungo basigiwe n’ababyeyi babo mu buryo butemewe n’amategeko
· Kurihirira abana bavutse ku babyeyi bafashwe ku ngufu muri Jenoside yakorewe abatutsi muw’1994 amafaranga y’ishuri

Hagaragajwe inkunga zigenda zigabanuka cyane uko imyaka ishira. Hagaragajwe ko imishinga ikorwa ariko ntibone inkunga. Umuyobozi w’inama yavuze ko abakozi aribake kandi hakagombye abakozi bamenyereye kandi bafite uburambe mu gutegura imishinga ariko asobanura ko nta mafaranga ahari yo kubahemba.
Yavuze ko ikibanza cya KANYARWANDA kiri I Kanombe gifite ibya mgombwa byuzuye ariko ubushobozi bwo kucyubaka bwabuze.

Yasobanuye ko KANYARWANDA itakiri umufatanyabikorwa na SEVOTA. Yasobanuye impamvu y’ihagarikwa ry’ubwo bufatanye agaragaza uburyo SEVOTA yadutwaye projet twafatanyaga gushyira mu bikorwa yaterwaga inkunga na Medica Mondiale. Icyagaragaye ni uko n’umuterankunga yari abifitemo uruhare kuko KANYARWANDA yamwandikiye abanza kwifata adasubiza nyuma KANYARWANDA imaze kwandikira SEVOTA ihagarika ubufatanye babona kwandika batumenyesha ko bazakomeza gufasha abagenerwabikorwa inkunga inyujijwe muri SEVOTA. Ari mu nama bamaze gutanga ibitekerezo bemeje raporo y’ibikorwa.
 Ingingo ya kane: Raporo y’umutungo.

Raporo y’umutungo yasomwe n’ushinzwe umutungo muri KANYARWANDA, agaragaza amafaranga yinjiye mu mwaka wa 2013, ayasohotse agaragaza icyo yakoze, ayari kuri za Konti muri Banki tariki ya 31/12/2013, agaragaza imyenda y’imisanzu idatangwa iri mu banyamuryango, imitungo itimukanwa n’agaciro kayo ndetse n’ibikoresho bifatika n’agaciro kabyo nyuma yo kubarirwa amortissement(imodoka). Abari mu nama bemeje ko imisanzu iri mu banyamuryango igomba kwishyuzwa kuko igenwa n’itegeko umuryango ugenderaho. Nyuma yo kungurana ibitekerezo raporo y’umutungo yemejwe n’abari mu Nteko Rusange bose.
Ingingo ya kane: Igenamigambi y’umwaka wa 2014
Umunyamabanga Uhoraho yasobanuye ibyashingiweho igemamigambi y’umwaka wa 2014 rikorwa. Yasobanuye ko rigizwe n’ibyiciro bitatu bikurikira:

· Amafaranga y’ibikorwa/Budget d’Activités
· Amafaranga yo gukoresha umunsi ku wundi/Budget de fonctionnement
· Amafaranga yo kugura ibicyenewe cg kubaka/Budget d’investissement
Icyegeranyo cyose cyabaye amafaranga 291.725.000 Frw. Yasobanuye muri iryo genamigambi basubiramo bakagenda basubiramo bitewe n’inkunga zibonetse/Révision Budgetaire. Ubusobanuro bumaze gutangwa igenamigambi y’umwaka wa 2014 ryaremejwe. 
Ingingo ya gatanu: Raporo y’ubugenzuzi
Umwe mubagize Komite y’ubugenzuzi yatangiye ashima imikorere yaranze abagize Inama y’ubutegetsi, ubunyamabanga buhoraho n’abanyamuryango bitabiriye inama.
Yagaragaje ibyakozwe mu mwaka wa 2013, bikubiye mu mishinga yashyizwe mu bikorwa mu mwaka wa 2013
Gutanga umusanzu: Yasobanuye ko abantu batitabira gutanga umusanzu kandi ari kimwe mubyerekana abanyamuryango nyakuri. Yashishikarije abanyamuryango gutanga umusanzu kandi ati ubwo hemejwe ko ushinzwe umutungo muri KANYARWANDA agomba kutwishyuza, asaba ko icyo gikorwa cyazitabirwa n’abanyamuryango bose. 
Kwibuka abari abanyamunyango ba KANYARWANDA: iki gikorwa cyo kwibuka abari abanyamuryango ba KANYARWANDA baziza jenoside yakorewe abatutsi muri mata 1994 cyabereye i Nyanza ya Kicukiro tariki 14/06/2013 ariko ntabwo abanyamuryango ba KANYARWANDA bacyitabiriye ari benshi. Yagaragaje mu rugendo kuva kuri Eto Kicukiro kugera ku rwibutso rwa IBUKA abantu bari bake cyane.  Yasabye abanyamuryango bose abari bahari n’abatitabiriye inama ko banjya bitabira iki gikorwa ndetse n’ibindi bikorwa umuryango uba wateguye. 
Imikoreshereze y’umutungo:
· Umutungo ukoreshwa neza, haba hari impapuro zigaragaza uko wakoreshejwe
· Komisiyo irasaba ko hakorwa imishinga myinshi y’ishyirwamubikorwa ry’igihe kirekire
· Komisiyo irasaba ko hashakishwa inkunga yo kubaka ikibanza kiri i NYARUGUNGA
Havuzwe ku muturanyi wa KANYARWANDA wifuje kugura parcelle igizwe n’inyubako umuryango ukoreramo, uhagarariye KANYARWANDA imbere y’amategeko yasobanuriye abari mu nama ko yabyifuje ashaka kwagura ibikorwa bye ariko impande zombie zitabashije kumvikana kuko atashatse kugaragaza igiciro cye. Komisiyo yari ihagarariye KANYARWANDA yahuye nawe yamugejejeho igiciro yifuza avuga ko ari menshi bakongera bagatekereza neza bakazongera guhura bafite igiciro kijyanye n’uko parcelle zo mu gace ka Remera zihagaze. KANYARWANDA yabonye ko ubushake bwo kugura ntabwo afite bahagarika icyo cyifuzo cyo kugurisha. Icyifuzo cyaje hifuzwa amafaranga yatuma habone inyubako mu kibanza kiri I Kanombe umuryango wakoreramo. Abari mu nama bashimye raporo ya Komisiyo y’ubugenzuzi kuko yagaragaje uko umuryango uhagaze, barayemeza. 
Ingingo ya gatandatu: Amatora
Uhagarariye KANYARWANDA imbere y’amategeko yatangiye atangaz ko abarangije manda ebyiri batongera kwiyamamariza gutorwa. Yasabye ko batora Komite iri buyobore amatora, abari mu nama bamusaba ko abari mu nama y’ubutegetsi bacyuye igihe baba aribo bayobora amatora kuko n’ubundi bayoboye neza. Barayayoboye Perezida ucyuye igihe aba ariwe ubayobora.
Dore uko inama y’ubutegetsi nshya yatowe n’amajwi abayigize babonye:

Amatora nyirizina yatangiye sa saba n’iminota irindwi/ 13h07 , habarwa abari butore, babaye 40, hongera gusobanurwa ko abakiriwe uwo munsi nk’abanyamuryango bashya batemerewe gutora.
Umwanya w’Uhagarariye KANYARWANGA imbere y’amategeko/Perezida

Uwiyamamaje: NYAMWASA Alain
Amajwi yabonye: 38
Imfabusa : 2
Hemejwe ko Uhagarariye KANYARWANDA imbere y’amategeko/Perezida ari 

NYAMWASA Alain
Umwanya w’uhagarariye KANYARWANDA imbere y’amategeko wungirije Visi Perezida:
Uwiyamamaje : NZABAMWITA Jean Marie Vianney 
Amajwi : 39
Imfabusa : 1

Hemejwe ko NZABAMWITA J.M.V ariwe uhagarariye KANYARWANDA imbere y’amategeko wungirije/Visi Perezida

Umwanya w’Umwanditsi Mukuru akaba n’Umubitsi :

Uwiyamamaje : MUKAMUSONI Athanasie

Amajwi : 40

Hemejwe ko MUKAMUSONI Athanasie ariwe mwanditsi mukuru wa KANYARWANDA akaba n’umubitsi
Umwanya wa Komisiyo y’Uburenganzira bwa Muntu/Droits de l’Homme :
Abiyamamaje n’amajwi babonye :
NTIHEMUKA Théobald : 28

MUKAJAMBO Elisabeth : 12

Hemejwe ko NTIHEMUKA Théobald ariwe muyobozi wa Komisiyo y’Uburenganzira bwa Muntu.

Umwanya wa Komisiyo y’Imibereho Myiza/Affaires Sociales :
Uwiyamamaje : MUKANDINDA Pélagie
Amajwi yabonye : 39
Imfabusa : 1

Hemejwe ko MUKANDINDA Pélagie ariwe muyobozi wa Komisiyo y’imibereho myiza
Umwanya wa Komisiyo y’Imibanire Myiza hagati ya KANYARWANDA n’indi miryango/Relations Institutionnelles :

Abiyamamaje n’amajwi bagize :

NTAGANIRA J.M.V : 7
Imfabusa : 1
MUDAHERANWA Désiré : 32
Hemejwe ko MUDAHERANWA Désiré ariwe muyobozi wa Komisiyo y’imibanire myiza hagati ya KANYARWANDA n’indi miryango

Umwanya wa Komisiyo y’Igenamigambi n’Iterambere/Planification et Développement 

 Uwiyamamaje : KIMENYI Alexis

Amajwi : 39
Imfabusa : 1

Abagenzuzi babiri batowe n’amajwi bagize :

MUKARUSHEMA Julienne: 30
Imfabusa: 1
MUTABAZI Frederic: 15

Hemejwe ko abagenzuzi ari: MUKARUSHEMA Julienne na MUTABAZI Frederic

URUTONDE RW’ABATOWE NI URU RUKURIKIRA :
· Perezida : NYAMWASA Alain

· V/Perezida : NZABAMWITA J.M.V

· Umwanditsi Mukuru n’Umubitsi : MUKAMUSONI Athanasie

· Umuyobozi wa Komisiyo y’Uburenganzira bwa Muntu : NTIHEMUKA Théobald

· Umuyobozi wa Komisiyo y’Imibereho Myiza : MUKANDINDA Pélagie

· Umuyobozi wa Komisiyo y’Imibanire Myiza hagati ya KANYARWANDA n’indi miryango : MUDAHERANWA Désiré

· Umuyobozi wa Komisiyo y’Igenemigambi n’Iterambere : KIMENYI Alexis
ABAGENZUZI MU MWAKA WA 2014 :
· MUKARUSHEMA Julienne

· MUTABAZI Frederic

Umuyobozi wa KANYARWANDA ucyuye igihe yashimiye abatoye abashimira ko babyitwayemo neza amatora akarangira neza. Yashimiye abo bakoranye mu gihe bari bamaze bayobora umuryango. Yabasezeraniye ko ihererekanyabubasha rizaba vuba, yizeza abatowe ko bazagumya kubaba hafi kandi igihe hazakenerwa inama zabo batazabatererana.

Umuyobozi mushya yahawe ijambo, atangira ashimira abari bitabiriye inama uburyo bitwaye mumatora bigatuma igikorwa kigenda neza. Yijeje abanyamuryango ko azakora neza inshingano bamutoreye, abasaba ko bazamuba hafi kugirango bateze imbere umuryango, asoza inama ku mugaragaro. Inama yasoje sa munani n’igice (14h30) hakurikiraho kwiyakira.
Umuyobozi w’inama akaba n’uhagarariye
Umunyamabanga Mukuru wa
KANYARWANDA imbere 
KANYARWANDA ucyuye igihe,

y’amategeko ucyuye igihe,

MURANGIRA Théoneste                                                     RUTIKANGA Jean Pierre

